
ABSTRAK

Kajian ini berkisar mengenai Kajian Analisa Keperluan Perisian Bahasa Arab Di
Kalangan Pelajar [jazah & Dipoma UiTM Sarawak. Kajian memfokuskan kepada
keperluan perisian bahasa Arab di kalangan pelajar yang mengambil mata pelajaran ini
sebagai bahasa ketiga, penguasaan pelajar terhadap bahasa Arab komunikasi di kalangan
pelajar dan minat pelajar terhadap bahasa Arab. Responden adalah di kalangan pelajar

UiTM Sarawak samada yang mengambil kursus ijazah dan diploma.

Penulis mendapati, pelajar memerlukan satu perisian interaktif yang mempunyai video
perbualan bahasa Arab dan paparan tulisan dalam bahasa Arab serta terjemahannya
dalam rumi. Ini berdasarkan dapatan kajian yang dibuat menunjukkan peratusan yang
tertinggi terhadap pandangan tersebut. Dapatan juga menunjukkan tahap penguasaan

pelajar terhadap bahasa Arab komunikasi adalah sederhana walaupun pelajar berminat

mengambil bahasa Arab sebagai bahasa ketiga.

BAB 1

PENDAHULUAN

Pendahuluan ini akan menghuraikan latarbelakang masalah, objektif kajian, kepentingan
kajian, skop/batasan kajian, definisi terma/konsep, kajian literatur, metodologi kajian dan
susunan penulisan. la bertujuan bagi mengetahui isi utama perbincangan kajian ini dan
dapat membantu pengkaji mencapai matlamat sebenar kajian dijalankan serta

mempermudahkan pengkaji menjalankan kajian.
1.1 Latarbelakang Masalah

Bahasa Arab merupakan bahasa ketiga selain daripada bahasa asing yang lain seperti
bahasa Mandarin yang menjadi bahasa asing pilihan pelajar untuk dipelajari. Di Malaysia
bahasa Arab dipandang tinggi kedudukannya khususnya bagi orang Melayu. Bahasa Arab
ini dipelajari dan sentiasa diberi perhatian sebagai mata pelajaran yang 'Wajib khususnya
di sekolah-sekolah kerajaan mahupun di institusi-institusi pengajian tinggi awam
mahupun swasta. Ini kerana bahasa Arab bukan sahaja sebagai bahasa kerohanian bagi
orang Islam sewaktu mengerjakan ibadah solat, berpuasa, zakat dan haji malah bahasa
Arab ini merupakan bahasa harian orang melayu sewaktu berkomunikasi seperti ucapan
salam serta beberapa perkataan arab yang diserapkan ke dalam bahasa Melayu (Abd Rauf

Haji Hassan Azhari, 2005, h. 48).

Namun, apa yang membimbangkan bahasa Arab kurang mendapat perhatian dan
sambutan yang menggalakkan di kalangan pelajar sebagai bahasa ketiga pilihan. Terdapat

pendapat mengatakan bahasa Arab merupakan satu bahasa yang dianggap sukar oleh

